
Na osnovu odredbi člana 15. Zakona o principima lokalne samouprave Federacije Bosne i Hercegovine (“Službene novine Federacije Bosne i Hercegovine” broj: 49/06 i 51/09), člana 5. Odluke o uslovima i postupku prihvatanja pokroviteljstva Općinskog načelnika Općine Stari Grad Sarajevo („Službene novine Kantona Sarajevo“, broj: 1/25), Općinski načelnik Općine Stari Grad Sarajevo, raspisuje
JAVNI POZIV

za dodjelu finansijskih sredstava iz Budžeta Općine za 
pokroviteljstvo Općinskog načelnika
I - PREDMET JAVNOG POZIVA
Predmet ovog Javnog poziva jeste dodjela finansijskih sredstava iz Budžeta Općine Stari Grad u svrhu pokroviteljstva Općinskog načelnika, shodno odredbama Odluke o uslovima i postupku prihvatanja pokroviteljstva Općinskog načelnika Općine Stari Grad Sarajevo („Službene novine Kantona Sarajevo“, broj: 1/25).
U skladu sa navedenom Odlukom, javni poziv se odnosi na pokroviteljstva Općinskog načelnika društvenim, sportskim, naučnim, kulturnim i drugim manifestacijama, događajima i projektima kojim se doprinosi promociji Općine, Kantona Sarajevo, Federacije Bosne i Hercegovine ili Bosne i Hercegovine, ali i očuvanja tradicije i sjećanja na posebne historijske događaje vezane za Općinu, Kanton Sarajevo, Federaciju Bosne i Hercegovine ili Bosnu i Hercegovinu, kojom se utvrđuje ukupan iznos sredstava planiran u navedenu svrhu za tekuću godinu, te koja sadrži i druge podatke u skladu sa Smjernicama o minimalnim standardima dodjele budžetskih sredstava putem transfera i subvencija u Federaciji Bosne i Hercegovine ("Službene novine Federacije BiH", broj 37/24).
II - OPĆI USLOVI 

Opći uslov shodno odredbama Odluke o uslovima i postupku prihvatanja pokroviteljstva Općinskog načelnika Općine Stari Grad Sarajevo („Službene novine Kantona Sarajevo“, broj: 1/25), koji mora biti ispunjen da bi se prihvatilo pokroviteljstvo Općinskog načelnika je da se društvenim, sportskim, naučnim, kulturnim i drugim manifestacijama, događajima i projektima za koje se traži pokroviteljstvo Općinskog načelnika doprinosi promociji vrijednostima i pravima zaštićenim Ustavom Bosne i Hercegovine, zakonskim i podzakonskim aktima u Bosni i Hercegovini.
III – POSEBNI USLOVI

Da bi se prihvatilo pokroviteljstvo Općinskog načelnika, pored općih uslova iz tačke II ovog Javnog poziva, potrebno je da bude ispunjen i jedan od sljedećih posebnih uslova:


- da se društvenim, sportskim, naučnim, kulturnim i drugim manifestacijama, događajima i projektima doprinosi promociji Općine, Kantona Sarajevo, Federacije Bosne i Hercegovine ili Bosne i Hercegovine;
- da se društvenim, sportskim, naučnim, kulturnim i drugim manifestacijama, događajima i projektima doprinosi realizaciji ciljeva i prioriteta, koje je Općina odredila kroz relevantne strateške dokumente;
- da se društvenim, sportskim, naučnim, kulturnim i drugim manifestacijama, događajima i projektima doprinosi očuvanju sjećanja na događaje, datume ili ličnosti koje su ostavile poseban pečat na Općinu, Kanton Sarajevo, Federaciju Bosne i Hercegovine ili Bosnu i Hercegovinu;
- da se društvenim, sportskim, naučnim, kulturnim i drugim manifestacijama, događajima i projektima doprinosi zadovoljavanju zajedničkih interesa i rješavanju zajedničkih pitanja na području Općine, Kantona Sarajevo, Federacije Bosne i Hercegovine ili Bosne i Hercegovine za boračke kategorije;

- da se društvenim, sportskim, naučnim, kulturnim i drugim manifestacijama, događajima i projektima doprinosi jačanju i razvoju turizma na području Općine, Kantona Sarajevo, Federacije Bosne i Hercegovine ili Bosne i Hercegovine;

- da se društvenim, sportskim, naučnim, kulturnim i drugim manifestacijama, događajima i projektima doprinosi očuvanju, njegovanju kulture sjećanja i tradicije odbrambeno-oslobodilačkog rata 1992.-1995. godine vezano za područje Općine, Kantona Sarajevo, Federacije Bosne i Hercegovine ili Bosne i Hercegovine, kao i odbrambeno-oslobodilačkog rata 1941.-1945. godine vezano za područje Općine, Kantona Sarajevo, Federacije Bosne i Hercegovine ili Bosne i Hercegovine;
- da se društvenim, sportskim, naučnim, kulturnim i drugim manifestacijama, događajima i projektima doprinosi unaprjeđenju kulture i sporta vezano za područje Općine, Kantona Sarajevo, Federacije Bosne i Hercegovine ili Bosne i Hercegovine.

IV – DOKUMENTACIJA KOJOM SE DOKAZUJU OPĆI  I POSEBNI USLOVI IZ TAČKE II I III OVOG JAVNOG POZIVA

Uz popunjenu aplikaciju, koja je sastavni dio Javnog poziva, za prijavu na isti, aplikant je obavezan dostaviti sljedeću dokumentaciju:

- Opis manifestacije, događaja ili projekta (koji sadrži ciljeve projekta, potrebna sredstva za realizaciju projekta i period trajanja projekta);

- Rješenje o registraciji;

- Uvjerenje o poreskoj registraciji - identifikacioni broj;

- Izvještaj o urednom finansijskom poslovanju (bilans stanja, bilans uspjeha i narativni izvještaj za prethodnu godinu);

- Dokaz da ispunjava najmanje jedan od posebnih uslova iz tačke III ovog Javnog poziva;

- Dokaz o urednom pravdanju sredstava dodijeljenih u prethodnim godinama iz Budžeta Općine;

- Dokaz da protiv podnosioca prijave, odnosno lica ovlaštenih za zastupanje se ne vodi krivični postupak i da nije pravosnažno osuđen za prekršaj i/ili počinjenje krivičnog djela.

V - PRIJAVA NA JAVNI POZIV

Prijavu na javni poziv mogu podnijeti sva lica koja ispunjavaju uslove iz tačke II i III ovog Javnog poziva. 
VI - NAČIN PRIJAVE I ROK ZA PODNOŠENJE PRIJAVE
Ovaj Javni poziv se objavljuje na web stranici Općine Stari Grad Sarajevo. 
Javni poziv ostaje otvoren do 15.12. tekuće godine.
Prijava se podnosi poštom preporučeno ili putem službenog protokola Općine Stari Grad Sarajevo u zatvorenoj koverti na adresu:

Općina Stari Grad Sarajevo
Zelenih beretki broj 4, sa naznakom
JAVNI POZIV

za dodjelu finansijskih sredstava iz Budžeta Općine za 
pokroviteljstvo Općinskog načelnika

NE OTVARATI!

Aplikacije uz koje nije dostavljena obavezna dokumentacija iz tačke II i III ovog Javnog poziva, Komisija odbacuje kao da nisu ni podnesene i o istom obavještava aplikanta pismenim putem.

Ispunjen obrazac prijave (s kompletnom zahtjevanom dokumentacijom) se mora dostaviti u dva (2) primjerka (original i vjerodostojna kopija originala). 
Sve fotokopije dokumenata trebaju biti ovjerene.
VII - REZULTATI JAVNOG POZIVA I POTPISIVANJE UGOVORA
Općinski načelnik imenuje Komisiju za postupanje po aplikacijama dostavljenim na raspisani Javni poziv za dodjelu finansijskih sredstava iz Budžeta Općine za pokroviteljstvo Općinskog načelnika (u daljem tekstu: Komisija). 
Komisija ima zadatak da svaki mjesec napravi presjek svih pristiglih aplikacija, tako da:
- Pregleda sve aplikacije sa dostavljenom dokumentacijom i opisom manifestacije, događaja ili projekta;
- Stručnoj službi kabineta Općinskog načelnika dostavlja infomaciju o aplikacijama uz koje nije dostavljena obavezna dokumentacija iz člana 7. Odluke o uslovima i postupku prihvatanja pokroviteljstva Općinskog načelnika Općine Stari Grad Sarajevo („Službene novine Kantona Sarajevo“, broj: 1/25) , te odbacuje kao da nisu ni podnesene, a o čemu aplikanta pismenim putem obavještava Stručna služba kabineta Općinskog načelnika;

- Aplikacije koje ispunjavaju opće i posebne kriterije utvrđene Odlukom o uslovima i postupku prihvatanja pokroviteljstva Općinskog načelnika Općine Stari Grad Sarajevo („Službene novine Kantona Sarajevo“, broj: 1/25), dostavlja Općinskom načelniku na dalje postupanje uz preporuku da li da odobri dodjeljivanje sredstava za predmetni projekat ili aktivnost, uz obavezu ostvarivanja najmanje 60% od ukupnog broja bodova, uz prijedlog iznosa sredstava koja su opravdana za dodjelu shodno ukupnom broju bodova aplikacije.


Prilikom sačinjavanja preporuke, Komisija će obavezno uzeti u obzir, te bodovati sljedeće elemente bodovima od 1 do 5, koje će dodatno razraditi obrascem za bodovanje, shodno Smjernicama o minimalnim standardima dodjele proračunskih sredstava putem transfera i subvencija u Federaciji Bosne i Hercegovine ("Službene novine Federacije BiH", broj 37/24), a što Komisija utvrđuje posebnim Uputstvom:

- kvalitet prijave;

- organizacione i fинansijske kapacitete podnosioca prijave;

- dosadašnje iskustvo podnosioca prijave u provođenju aktivnosti za koje podnosi prijavu na Javni poziv;
- procenat vlastitog učešća u realizaciji aktivnosti čije se finansiranje traži putem javnog poziva;
- kvalitet planiranih aktivnosti i metode provođenja.
Po izvršenom pregledu svih dostavljenih aplikacija Komisija dostavlja Općinskom načelniku, prijedlog za donošenje odluke o prihvatanju pokroviteljstva.

